
Samþykkt þessi, sem bæjarstjórn Mosfellsbæjar hefur sett samkvæmt ákvæðum 3. mgr. 

Félagsmálaráðuneytinu, 27. febrúar 1996. 

F.h.r. 
Húnbogi Þorsteinsson. 

  

Sesselja Árnadóttir. 

Nr. 141 8. febrúar 1996 

REGLUGERÐ 
Lífeyrissjóðs verzlunarmanna. 

1. gr. 

Nafn sjóðsins og heimili. 

1.1. Sjóðurinn heitir Lífeyrissjóður verzlunarmanna. Heimili hans og varnarþing er í 

Reykjavík. 
2. gr. 

Hlutverk sjóðsins. 

2.1. Hlutverk sjóðsins er að tryggja sjóðfélögum, eftirlifandi mökum þeirra og börnum 

lífeyri eftir þeim reglum, sem hér fara á eftir. 

3. gr. 

Aðild. 

3.1.  Sjóðfélagi er sá launþegi, sem er félagi í Verzlunarmannafélagi Reykjavíkur og 

kjarasamningar þess og vinnuveitenda taka til, sbr. þó 3.2. og 3.3. Stjórn sjóðsins er 

heimilt að taka í tölu sjóðfélaga meðlimi annarra samtaka verslunarmanna, sem hafa 

gert heildarsamninga um lífeyrisgreiðslur. 

3.2.  Sjóðfélagi skal hafa náð 16 ára aldri. 

3.3. Nú stundar launþegi starf, sem veitir honum aðild að lögbundnum lífeyrissjóði, eða að 

viðurkenndum lífeyrissjóði fyrirtækis, og er hann þá ekki sjóðfélagi í þessum 

lífeyrissjóði vegna þess starfs. 

3.4.  Elli- og Örorkulífeyrisþegar samkvæmt 10. gr. og 11. gr. eru sjóðfélagar. 

3.5.  Sjóðfélagi, sem gerist sjálfstæður atvinnurekandi í samtökum, sem að sjóðnum standa, 

getur haldið aðild sinni að sjóðnum, enda sæki hann um það innan sex mánaða. 

3.6. —Sjálfstæðum atvinnurekanda í samtökum, sem að sjóðnum standa, og framkvæmda- 

stjóra fyrirtækis í sömu samtökum er heimil aðild að sjóðnum enda berist umsókn þar 

að lútandi til stjórnar sjóðsins. 

3.7. Stjórn sjóðsins er heimilt að veita heilum launþegahóp eða einstökum launþegum 

aðild að sjóðnum, sbr. þó 3.2. og 3.3., að fengnu samþykki þeirra samtaka, sem að 

sjóðnum standa. Umsókn um slíka aðild skal vera skrifleg. 

4. gr. 

Stjórn. 

4.1. Stjórn sjóðsins skal skipuð átta mönnum. Fjórir eru tilnefndir af stjórn Verzlunar- 

mannafélags Reykjavíkur og fjórir tilnefndir af þeim samtökum atvinnurekenda, sem 

að sjóðnum standa þannig: Félag íslenskra stórkaupmanna tilnefnir einn, Kaupmanna-

4.2. 

$.1. 

5.2. 

5.3. 

6.1. 

6.2. 

6.3. 

6.4. 

6.5. 

11. 

72. 

7.3. 
14. 

samtök Íslands tilnefna einn, Samtök iðnaðarins tilnefna einn að fengnu áliti Vinnu- 
veitendasambands Íslands og Vinnuveitendasamband Íslands tilnefnir einn að fengnu 
áliti Verslunarráðs Íslands. Jafnmargir varamenn skulu tilnefndir á sama hátt. 
Kjörtímabil stjórnar er þrjú ár og hefst það 1. mars. Þó skal stjórn sitja þar til ný stjórn 
hefur verið tilnefnd. 

5. gr. 
Reikningar og endurskoðun. 

Reikningsár sjóðsins er almanaksárið. Endurskoðaðir reikningar skulu liggja frammi 
eigi síðar en Í. mars næsta ár. 
Ársreikningar sjóðsins skulu endurskoðaðir af löggiltum endurskoðanda eða endur- 
skoðunarstofu. 

Ákvæði til bráðabirgða. 
Ennfremur skal endurskoðun ársreikninga framkvæmd af tveimur skoðunarmönnum, 
sem tilnefndir eru til eins árs í senn, annar af Verzlunarmannafélagi Reykjavíkur og 
hinn sameiginlega af þeim samtökum atvinnurekenda, sem að sjóðnum standa, sbr. gr. 
4.1. 
Ákvæði þetta til bráðabirgða gildir þar til 2. gr. laga nr. 27/1991 um ársreikninga og 
endurskoðun lífeyrissjóða hefur verið breytt þannig að ekki verði lengur laganauðsyn 

að tilnefna aðra skoðunarmenn en löggiltan endurskoðanda. 

6. gr. 

Tryggingafræðileg athugun. 

Fimmta hvert ár að minnsta kosti skal stjórn sjóðsins fá óháðan tryggingafræðing til 
þess að meta framtíðarstöðu sjóðsins samkvæmt 6.2. Hann skal semja skýrslu til 
stjórnar sjóðsins um athugun sína. 

Við mat á framtíðarstöðu sjóðsins skal gengið út frá spá um væntanlegar launa- 
hækkanir og ávöxtun, sem byggir á reynslu liðinna ára. 

Í skýrslu tryggingafræðings skal koma fram, í hvað langan tíma fjármagn sjóðsins og 
vextir af því nægi til lífeyrisgreiðslna. (Endingartími fjármagns án iðgjalda). 
Ef endingartími samkvæmt 6.3. verður minni en 15 ár á næsta 5 ára tímabili, skal 

tryggingafræðingurinn gera tillögur til stjórnar sjóðsins um hlutfallslega lækkun 
lífeyrisgreiðslna eftir að stjórnin hefur kannað leiðir til þess að bæta ávöxtun fjár- 
magns og/eða hækka iðgjöld. 

Ef endingartími samkvæmt 6.3. gefur tilefni til, skal tryggingafræðingurinn leggja 
fyrir stjórnina áætlun um takmörkun á langtímabindingu fjármagns. 

7. gr. 

Ráðstöfun fjármagns. 

Stjórn sjóðsins sér um ráðstöfun á fjármagni hans sbr. þó 6.5. Því má ráðstafa eins og 
segir í 7.2. til7.11. 
Í skuldabréfum tryggðum með veði í fasteignum allt að 50% af brunabótamatsverði. 
Ef brunabótamat er ekki fyrir hendi, eða það telst ófullnægjandi viðmiðun, skal miðað 
við matsverð, sem löggiltur fasteignasali eða annar sérfróður aðili framkvæmir. 

Í bönkum og sparisjóðum. 

Í skuldabréfum stofnlánasjóða atvinnuveganna, fjárfestingastofnana og annarra lána- 
stofnana en þeirra, sem getið er í 7.3., enda starfi þær samkvæmt sérstökum lögum eða 
séu undir eftirliti bankaeftirlits Seðlabanka Íslands.

15. 

7.6. 

11. 

1.8. 

7.9. 

1.10. 

1.11. 

8.1. 

8.2. 

8.3. 

8.4. 

8.5. 

9.1. 

9.2. 

9.3. 

9.4. 

Í skuldabréfum fyrirtækja með trausta eiginfjárstöðu og góða rekstrarafkomu enda séu 

viðkomandi skuldabréf og hlutabréf félagsins skráð á Verðbréfaþingi Íslands. 

Í hlutabréfum. Þó skal ekki verja meiru en 10% af árlegu ráðstöfunarfé sjóðsins til 

hlutabréfakaupa í innlendum félögum. Árleg hlutabréfakaup teljast kaup umfram sölu 

á hlutabréfum. 

Í ríkisskuldabréfum og skuldabréfum tryggðum með ábyrgð ríkissjóðs. 

Í skuldabréfum sveitarfélaga með trausta rekstrarlega afkomu og fjárhagslega stöðu. 

Í traustum erlendum verðbréfum sem skráð eru á opinberum verðbréfamörkuðum í 

aðildarríkjum Efnahags- og framfarastofnunarinnar (OECD). 

Í húsnæði til eigin nota. 

Sjóðfélagar skulu hafa forgangsrétt til lántöku úr sjóðnum. Ákveði sjóðstjórn að lána 

fé til atvinnufyrirtækja, skulu þau fyrirtæki, sem tryggja starfsfólk sitt hjá sjóðnum, 

hafa forgangsrétt til lántöku. 

8. gr. 

Iðgjöld. 

Iðgjöld sjóðfélaga skulu vera 10% af heildarlaunum hans. Ef um launþega er að ræða, 

skiptist iðgjaldið þannig, að launþegi greiðir 4% en launagreiðandi 6%. 

Iðgjöld sjóðfélaga, sem er sjálfstæður vinnuveitandi, skal miða við ákveðinn launa- 

flokk í samningi viðkomandi stéttarfélags með föstu álagi. Launaflokk skal velja við 

inngöngu sbr. 3.6. eða þegar sjóðfélagi gerist vinnuveitandi sbr. 3.5. 

Enginn greiði iðgjöld til sjóðsins lengur en til 75 ára aldurs, eða eftir að taka 

ellilífeyris er hafin. 

Sjóðfélagar bera ekki ábyrgð á skuldbindingum sjóðsins með öðru en iðgjöldum 

sínum. 

Launagreiðanda ber að halda iðgjöldum launþega eftir af launum hans og standa 

sjóðnum skil á þeim mánaðarlega ásamt eigin iðgjaldahluta. Gjalddagi iðgjalda hvers 

mánaðar er 10. næsta mánaðar. Áskilinn er réttur til þess að reikna vexti fyrir hvern 

byrjaðan mánuð umfram þann fyrsta, sem greiðsla hefur dregist frá útborgun launa. 

9. gr. 
Grundvöllur lífeyrisréttinda. 

Samanlögð iðgjöld sjóðfélaga hvert almanaksár skulu reiknast í stig, sem mynda 

grundvöll lífeyrisréttinda hans. 

Til grundvallar stigaútreikningi skal leggja samanlögð grundvallarlaun almanaks- 

ársins. Grundvallarlaun í janúar 1993, kr. 70.597, skulu taka sömu hlutfallsbreytingum 

og lánskjaravísitala sú sem Seðlabanki Íslands auglýsir með heimild í 39. gr. laga nr. 

13/1979 með síðari breytingum. 
Stig ársins er reiknað þannig, að í árslaun sjóðfélaga (þ.e. tíföld iðgjöld hans sbr. 9.1.) 

er deilt grundvallarlaunum samkv. 9.2. Hafi sjóðfélagi þegið örorkulífeyri á árinu, skal 

leggja við stig ársins þann hundraðshluta, sem örorkulífeyririnn byggir á samkvæmt 

11.6. 
Stig ársins skal reikna með þremur aukastöfum. 

  

* Grundvallarlaun hafa verið: 6. flokkur V.R. til 6. júní 1979, 9. fl. V.R. til 27. okt. 1980, 20. fl. 

VR. til31. des. 1982, 21. fl. V.R. til 5. nóv. 1984, 22. fl. V.R. til 31. des. 1984, 23. fl. V.R. til 28. 

feb. 1985, 24. fl. V.R. til 30. apríl 1985, 25. fl. V.R. til 31. júlí 1985, 26. fl. V.R. til 31. ágúst 

1985. Frá 1. sept. 1985 til 31. des. 1992 samkv. ákvörðun stjórnar sjóðsins.

9.5. 

10.1. 

10.2. 

10.3. 

10.4. 

11.6. 

11.7. 

11.8. 

11.9. 

Ef sjóðfélagi á stig fyrir fleiri en 30 ár við útreikning maka- eða örorkulífeyris, skal 
reikna með stigum 30 bestu áranna að fullu, en þeim stigum, sem umfram eru, að 
hálfu. 

10. gr. 

Ellilífeyrir. 
Sá, sem öðlast hefur samanlagt a.m.k. 3 stig hjá sjóðnum samkvæmt 9. gr. og orðinn 
er 70 ára að aldri, á rétt á ellilífeyri úr sjóðnum. 

Upphæð ellilífeyris er hundraðshluti grundvallarlauna og nemur hundraðshluti þessi 
samanlögðum stigafjölda viðkomandi, samkvæmt 9. gr. margfölduðum með 1,8. 
Sá, sem er orðinn 65 ára en ekki 70 ára og uppfyllir skilyrði 10.1. að öðru leyti, má 
hefja töku ellilífeyris. Upphæð ellilífeyris samkvæmt 10.2. lækkar þá um 0,5% fyrir 
hvern mánuð, sem sjóðfélagann vantar upp á 70 ára aldur. 
Sá, sem uppfyllir skilyrði 10.1., má fresta töku lífeyris allt til 75 ára aldurs og hækkar 
þá upphæð ellilífeyris samkvæmt 10.2. um 0,5% fyrir hvern mánuð, sem töku hans er 
frestað. 

11. gr. 

Örorkulífeyrir. 
- Sjóðfélagi, sem öðlast hefur samanlagt a.m.k. 3 stig hjá sjóðnum samkvæmt 9. gr., 

greitt hefur iðgjald til sjóðsins í a.m.k. sex mánuði á undanfarandi 12 mánuðum og 
ekki er orðinn 65 ára á rétt á örorkulífeyri samkvæmt 11.2. til 11.9. 

. Örorkulífeyrir er greiddur ef tryggingayfirlæknir metur örorkuna a.m.k. 40% 
(örorkuprósenta). Örorkuna skal meta á fimm ára fresti eða oftar. 

- Ororkumat samkvæmt 11.2. skal miða við vanhæfni sjóðfélaga til þess að gegna starfi 
því, sem hann hefur gegnt og veitti honum aðild að sjóðnum. 

- Til grundvallar örorkulífeyri eru lögð þau stig (sbr. 9. gr.), sem sjóðfélaginn hefur 
öðlast, auk þeirra stiga, sem hann hefði áunnið sér til 65 ára aldurs miðað við meðaltal 
stiga hans næstu þrjú almanaksárin fyrir orkutapið, sbr. þó 9.5. og 11.5. Reynist þetta 
þriggja ára meðaltal sjóðfélaga óhagstætt vegna sjúkdóma eða atvinnuleysis, er stjórn 
sjóðsins heimilt að leggja til grundvallar meðaltal stiga fleiri ára aftur í tímann og 
sleppa því almanaksárinu, sem lakast er. 

- Ef rekja má orkutapið til ofnotkunar áfengis, deyfi- eða fíkniefna, skal ekki reikna 
með stigum vegna ókomins tíma í 11.4. 
Örorkulífeyrir er hundraðshluti grundvallarlauna og nemur hundraðshluti þessi 
samanlögðum stigafjölda samkvæmt 11.4. margfölduðum með Örorkuprósentunni skv. 
11.2. margfölduðum með 1,8. Örorkulífeyri skal reikna á fimm ára fresti eða oftar í 
samræmi við 11.2. 

Aldrei skal örorkulífeyrir vera hærri en sem nemur þeim tekjumissi, sem sjóðfélagi 
hefur sannanlega orðið fyrir vegna örorkunnar. Því til sönnunar getur stjórn sjóðsins 
krafist vottorða frá skattstofu, vinnuveitanda o.s.frv. 

Skylt er sjóðfélaga, sem sækir um örorkulífeyri eða nýtur hans, að láta stjórn sjóðsins í 
té allar upplýsingar um heilsufar sitt, sem nauðsynlegar eru, til þess að dæma um rétt 
hans til örorkulífeyris. 

Örorkulífeyrir fellur niður við 70 ára aldur eða fyrr, þegar taka ellilífeyris hefst.

12.1. 

12.2. 

12.3. 

12.4. 

12.5. 

12.6. 
12.7. 

13.1. 

13.2. 

13.3. 

13.4. 

13.5. 

13.6. 

14.1. 
14.2. 

12. gr. 

Makalífeyrir. 

Nú andast sjóðfélagi, sem naut elli- eða örorkulífeyris úr sjóðnum eða uppfyllir skil- 

yrði 11.1. og á þá eftirlifandi maki hans rétt til lífeyris úr sjóðnum á meðan skilyrði 

12.2., 12.3. eða 12.4. eru uppfyllt, þó skal óskertur makalífeyrir ætíð greiddur í minnst 

24 mánuði, enda hafi hjónin ekki verið skilin að borði og sæng. 

Maki sjóðfélaga er fæddur fyrir 1945. Þó skal makalífeyrir samkvæmt 12.5. lækka um 

2% fyrir hvert ár, sem makinn er fæddur eftir 1. janúar 1925, 2% að auki fyrir hvert ár 

sem makinn er fæddur eftir 1. janúar 1930, 2% að auki fyrir hvert ár sem makinn er 

fæddur eftir 1. janúar 1935 og 2% að auki fyrir hvert ár sem makinn er fæddur eftir |. 

janúar 1940. 

Yngsta barn sjóðfélaga er 22 ára eða yngra og á framfæri maka. 

Maki sjóðfélaga er að minnsta kosti 40% öryrki. Hlýtur hann þá lífeyri úr sjóðnum, 

sem er sami hundraðshluti af makalífeyri samkvæmt 12.5. og orkutap hans er metið. 

Örorku skal meta á fimm ára fresti. 

Upphæð makalífeyris er hundraðshluti grundvallarlauna og nemur hundraðshluti þessi 

samanlögðum stigafjölda samkvæmt 11.4. 

Réttur til makalífeyris fellur niður, ef makinn gengur í hjónaband á ný. 

Nú andast sjóðfélagi og lætur ekki eftir sig maka, og er þá stjórn sjóðsins heimilt að 

greiða lífeyri samkvæmt 12.1. um lengri eða skemmri tíma til aðila, sem sannanlega 

hefur annast heimili hans um langt árabil fyrir andlát hans. 

13. gr. 

Barnalífeyrir. 

Nú andast sjóðfélagi, sem naut elli- eða örorkulífeyris úr sjóðnum eða uppfyllir 

skilyrði 11.1. og eiga þá eftirlifandi börn hans sbr. 13.3. rétt til lífeyris úr sjóðnum 

samkvæmt 13.4., uns þau hafa náð 18 ára aldri. 

Börn elli- og örorkulífeyrisþega eiga rétt til lífeyris úr sjóðnum samkvæmt 13.4. og 

13.5., uns þau hafa náð 18 ára aldri. 

Sem börn sjóðfélaga gilda börn og kjörbörn. Einnig fósturbörn og stjúpbörn, sem 

sjóðfélaginn framfærði að mestu eða öllu leyti, ef um lífeyri samkvæmt 13.1. er að 

ræða. 

Fullur barnalífeyrir. Ef barnið á foreldri, kjörforeldri, fósturforeldri eða stjúpforeldri á 

lífi, sem sér um framfærslu þess að öllu eða mestu leyti, skal samanlagður lífeyrir þess 

frá almannatryggingum, öðrum lífeyrissjóðum og fullur lífeyrir úr þessum sjóði vera 

50% hærri en barnalífeyrir almannatrygginga. Að öðrum kosti skal samanlagður 

lífeyrir þess vera 150% hærri en einfaldur barnalífeyrir almannatrygginga. Sbr. þó 

13.5. 
Lífeyrir barna örorkulífeyrisþega skal vera fullur lífeyrir samkvæmt 13.4. margfald- 

aður með Örorkuprósentunni samkvæmt 11.2. 
Barnalífeyrir greiðist framfæranda barns. 

14. gr. 
Tilhögun lífeyrisgreiðslna. 

Umsókn um lífeyri skal vera skrifleg. 
Lífeyrir greiðist mánaðarlega eftir á.

14.3. 

14.4. 

14.5. 

14.6. 

14.7. 

15.1. 

15.2. 
15.3. 

16.1. 

16.2. 

16.3. 

16.4. 

16.5. 

16.6. 

16.7. 

Lífeyrir skal greiddur fyrir þann mánuð, sem réttur til hans stofnast, og fyrir þann 
mánuð, sem réttur til hans fellur úr gildi. 

Lífeyri skal ekki greiða lengur aftur í tímann en tvö ár frá því að umsókn barst 

sjóðnum. 

Lífeyrir greiðist lífeyrisþeganum (sbr. þó 13.6.) eða þeim, sem hann veitir til þess 
skriflegt umboð. 

Lífeyrisgreiðslur, sem ekki er vitjað innan þriggja ára, renna til sjóðsins. 

Nú nær lífeyrisgreiðsla ekki fjárhæð er svarar til a.m.k. 1,5 stiga réttinda, og ekki er 

fyrirsjáanleg sameining við önnur réttindi, þá er stjórn sjóðsins heimilt að inna 
greiðsluna af hendi í einu lagi í samræmi við útreikninga tryggingafræðings. 

IS. gr. 

Endurgreiðsla iðgjalda. 

Ekki er heimilt að endurgreiða iðgjöld úr sjóðnum nema í tilviki 15.2. Endurgreiðslu- 
fjárhæðin er grundvallarlaun á greiðsludegi samkvæmt 9.2. margfölduð með stigum 
viðkomandi manns hjá sjóðnum margfölduð með 0,04, en án vaxta. 

Aðili, sem á stig í sjóðnum, er erlendur ríkisborgari, sem flyst af landi brott. 
Hafi iðgjöld verið endurgreidd, fellur niður sá lífeyrisréttur, sem grundvallaðist á 
þeim. 

16. gr. 

Geymd réttindi. 

Maður, sem á stig hjá sjóðnum sbr. 9. gr., skal eiga rétt til lífeyris samkvæmt ákvæð- 
um reglugerðar þessarar miðað við áunnin geymd stig, þó að hann uppfylli ekki 
skilyrði um a.m.k. þriggja stiga inneign (gr. 10.1. og 11.1.) eða skilyrði um að hafa 
greitt sex mánuði á síðustu 12 mánuðum (gr. 11.1.). 

Örorkumat manns, sem ekki hefur greitt sex mánuði á síðustu 12 mánuðum, skal miða 

við vanhæfni hans til þess að gegna því starfi, sem síðast veitti honum aðild að 
lífeyrissjóði. 
Þegar meta skal rétt til framreiknings (gr. 11.4.), þ.e. hvort greitt hefur verið til 
sjóðsins í 6 mánuði á síðustu 12 mánuðum fyrir orkutap eða fráfall og samanlögð 
iðgjöld mynda a.m.k. 3 stiga réttindi, skal auk iðgjalda til þessa sjóðs taka með iðgjöld 
til annarra lífeyrissjóða, sem framreikna réttindi, enda hafi verið greitt síðast til þessa 
sjóðs. Hafi síðast verið greitt samtímis til tveggja eða fleiri slíkra sjóða, skulu réttindin 
framreiknuð eins og greitt hefði verið til eins sjóðs og skiptast þau á milli sjóðanna í 
hlutfalli við lífeyri vegna áunninna réttinda. 
Stofnist réttur til barnalífeyris hjá þessum sjóði og öðrum lífeyrissjóði samtímis, skal 
því aðeins greiddur barnalífeyrir samkv. 13. grein, að meiri iðgjöld hafi verið greidd 
vegna hins látna til þessa sjóðs en hins sjóðsins á síðustu 12 mánuðum. 
Ekki skal flytja iðgjöld og þar með bundin réttindi til þessa sjóðs eða frá. Þó skal 
stjórn sjóðsins heimilt að gera gagnkvæman samning við annan lífeyrissjóð um 
flutning iðgjalda, sem veita óveruleg réttindi. 
Stjórn sjóðsins skal heimilt, að fengnu samþykki aðildarsamtaka sjóðsins, að yfirtaka 
eignir og skuldbindingar annarra lífeyrissjóða, enda séu tryggingafræðilegir 
útreikningar lagðir til grundvallar við yfirtökuna. 
Hafi sjóðfélagi stundað störf eftir 1. janúar 1970, sem veittu aðild að sjóðnum, en ekki 
greitt iðgjald til sjóðsins, er honum heimilt að kaupa sér réttindi fyrir þennan 
starfstíma.

16.8. 

17.1. 

18.1. 

19.1. 

19.2. 

20.1. 

21.1. 

22.1. 

Fyrir réttindakaup samkvæmt 16.7. greiðist 10% af margfeldi grundvallarlauna (sbr. 

9.2.) á þeim tíma, sem kaupin fara fram og þeirra stiga, sem sjóðfélaginn öðlast með 

kaupunum. 
17. gr. 

Upplýsingaskylda. 

Stjórn sjóðsins er skylt að upplýsa sjóðfélaga um lífeyrisrétt þeirra með útgáfu 

bæklinga og dreifirita. 

18. gr. 

Ákvæði til bráðabirgða. 

Elli-, örorku- eða makalífeyrisþegi, sem ekki uppfyllir skilyrði laga nr. 97/1979, skal 

hljóta lífeyri, sem ekki er lakari en hliðstæður lífeyrir samkvæmt þeim lögum. 

19. gr. 
Framsal, veðsetning og aðför lífeyris. 

Réttur til lífeyris verður eigi af hendi látinn né veðsettur. 

Lífeyrisgreiðslur eru undanþegnar aðför. 

20. gr. 
Gerðardómur. 

Rísi ágreiningur um reglugerð þessa, skal vísa honum til gerðardóms, sem skipaður 

skal þremur mönnum, einum tilnefndum af Verzlunarmannafélagi Reykjavíkur, einum 

tilnefndum af samtökum atvinnurekenda sem að sjóðnum standa og einum tilnefndum 

af Hæstarétti Íslands og skal sá vera formaður dómsins. 

21. gr. 

Breytingar á reglugerðinni. 

Breytingar á reglugerð þessari eru samningsatriði milli Verzlunarmannafélags 

Reykjavíkur og eftirtalinna samtaka atvinnurekenda sem að sjóðnum standa, þ.e. 

Félagi íslenskra stórkaupmanna, Kaupmannasamtökum Íslands, Samtökum iðnaðarins, 

Verslunarráði Íslands og Vinnuveitendasambandi Íslands. 

22. gr. 

Gildistaka. 

Reglugerð þessi gildir frá 1. júní 1995 og kemur í stað eldri reglugerðar frá |. apríl 

1981 með áorðnum breytingum. 

  

“* Frá 1. apríl 1981 hefur reglugerð sjóðsins verið breytt sem hér greinir: Frá 1. desember 1983 

breytingar á mgr. 12.1. og 12.3. Frá 1. ágúst 1986 breytingar á mgr. 8.3. og 9.5. Frá 1. maí 1988 

falla mgr. 8.3. og 9.5. brott og númer annarra greina breytist til samræmis við það. Frá 1. janúar 

1993 breytingar á mgr. 9.2., 9.4., 12.1., 12.2. og ný mgr. 16.6. Númer síðari greina 16. gr. breytist 

til samræmis við það. Frá 1. janúar 1994 breytingar á mgr. 7.1.-7.5., nýjar mgr. 7.7. og 7.8., 

breytingar á mgr. 7.10., 9.5., 11.1., 11.4., ný mgr. 14.7. og breytingar á mgr. 16.1. og 16.3. Frá 1. 

janúar 1995 ný mgr. 7.5. Númer síðari málsgreina 7. gr. breytist til samræmis við það. Frá 1. júní 

1995 breytingar á mgr. 3.6. og 4.1. Málsgrein 4.3. felld brott. Breytingar á mgr. 5.2., ný mgr. 5.3., 

breytingar á mgr. 20.1., 21.1. og 22.1. Jafnframt sett inn ákvæði til bráðabirgða um tvo nýja 

fulltrúa í stjórn sjóðsins frá 1. júní 1995 að fengnum viðbótartilnefningum skv. mgr. 4.1.

22.2. Lífeyrisþegar, sem áttu betri rétt samkvæmt eldri reglugerðinni, skulu halda þeim rétti. 

Ákvæði til bráðabirgða. 
Þann |. júní 1995 skulu tveir nýir fulltrúar taka sæti í stjórn Lífeyrissjóðs verzlunar- 
manna Í samræmi við ákvæði um fjölgun og þá að fengnum viðbótartilnefningum skv. 
mgr. 4.1. 

Með tilvísun til laga nr. 55/1980 staðfestist reglugerð þessi hér með. 

Fjármálaráðuneytinu, 8. febrúar 1996. 

F.h.r. 

Áslaug Guðjónsdóttir. 
  

Hermann Jónasson. 

21. febrúar 1996 Nr. 142 
AUGLÝSING 
um umferð á Selfossi. 

Samkvæmt heimild í 81. gr. umferðarlaga nr. 50 frá 1987 og að fenginni tillögu bæjar- 
stjórnar Selfoss hefur verið ákveðið: 

Að Hörðuvellir og Fagurgerði njóti aðalbrautarréttar gagnvart Grænuvöllum á Selfossi. 

Auglýsing þessi öðlast þegar gildi. 

Lögreglustjórinn á Selfossi, 21. febrúar 1996. 

Karl Gauti Hjaltason ftr. 

22. febrúar 1996 Nr. 143 

REGLUGERÐ 
um breytingu á reglugerð nr. 335, 9. júní 1995 

um loðnuveiðar 1995/1996. 

1. gr. 

Ákvæði til bráðabirgða orðist svo: 
Á loðnuvertíðinni 1995/1996, sbr. 1. gr., er íslenskum veiðiskipum, sem heimild hafa til 

loðnuveiða, heimilt að veiða samtals 1.107.760 lestir af loðnu. 

2. gr. 

Reglugerð þessi er sett samkvæmt ákvæðum laga nr. 81, 31. maí 1976, um veiðar í 
fiskveiðilandhelgi Íslands til þess að öðlast þegar gildi. 

Sjávarútvegsráðuneytinu, 22. febrúar 1996. 

Þorsteinn Pálsson. 
  

Arni Kolbeinsson. 

